
мен дамытудың, осы үдерісте қазақ ағартушыларының педагогикалық мұрасын пайдаланудың жолдарын, 

болуы мүмкін. 

МАТЕМАТИКА САБАҒЫНДА ЖАҢА ТЕХНОЛОГИЯНЫ ПАЙДАЛАНА ОТЫРЫП 
ОҚУШЫЛАРДЫҢ ҚЫЗЫҒУШЫЛЫҚТАРЫН АРТТЫРУ 

Андатпа 
Қазіргі таңда елімізде білім беру жүйесінде жаңашылдық қатарына ақпараттық кеңістікті 

құру маңызды болып табылады. Ақпараттандыру жағдайында оқушылар меңгеруге тиісті білім, 
білік, дағдының көлемі күннен күнге артып, мазмұны өзгеріп отыр. Білім беру саласында 
ақпараттық  – коммуникациялық технологияларды пайдалану арқылы білімнің сапасын арттыру, 
білім беру үрдісін модернизациялаудың тиімді тәсілдері пайдаланылуда және одан әрі 
жетілдірілуде. Білім  – болашақ бағдары, кез-келген маман даярлайтын оқу орынның басты 
міндеттерінің бірі  – жеке тұлғаның құзіреттілігін дамыту. Математика сабағында ақпараттық 
технологияларды пайдалану арқылы оқушылардың ақпараттық құзіреттілігін қалыптастыру, 
қазіргі заман талабына сай ақпараттық технологияларды, электрондық оқулықтарды және 
интернет ресурстарды пайдалану оқушының білім беру үрдісінде шығармашылық қабілетін 
дамытуға мүмкіндік береді. 

Түйінді сөздер: ақпараттандыру, ақпараттық технологиялар, интерактивті оқыту 
технологиялары, АКТ-ны математика сабақтарында қолдану 

 
Аннотация 

В настоящее время в стране в числе новшеств в системе образования важным является 
создание информационного пространства. В условиях информатизации объем знаний, умений, 
навыков, которыми должны овладеть учащиеся, увеличивается день ото дня, меняется 
содержание. В сфере образования используются и совершенствуются эффективные подходы к 
повышению качества образования, модернизации образовательного процесса посредством 
использования информационно  – коммуникационных технологий. Образование  – это ориентация 
на будущее, одна из главных задач любого подготовительного учебного заведения  – развитие 
компетенций личности. Формирование информационной компетентности учащихся с 
использованием информационных технологий на уроках математики, использование современных 
информационных технологий, электронных учебников и интернет ресурсов позволяет развивать 
творческие способности учащихся в образовательном процессе. 

Ключевые слова: информатизация, информационные технологии, технологии 
интерактивного обучения, использование ИКТ на уроках математики 

 
Abstract 

Currently, among the innovations in the education system in the country, the creation of an 
information space is important. In the conditions of informatization, the amount of knowledge, skills, skills that 
students must master increases day by day, the content changes. Effective approaches to improving the 
quality of education, modernization of the educational process through the use of information and 
communication technologies are being used and improved in the field of education. Education is a focus on 
the future, one of the main tasks of any preparatory educational institution is the development of personal 
competencies. The formation of students' information competence using information technologies in 
mathematics lessons, the use of modern information technologies, electronic textbooks and Internet 
resources allows students to develop creative abilities in the educational process. 

Key words: informatization, information technologies, interactive learning technologies 
 
Қазіргі заман талабына сай адамдардың мәлімет алмасуына, қарым-қатынасына ақпараттық-

коммуникациялық технологиялардың кеңінен қолданысқа еніп, жылдам дамып келе жатқан кезеңінде 
ақпараттық қоғамды қалыптастыру қажетті шартқа айналып отыр. Ақпараттық қоғамның негізгі талабы 
– оқушыларға ақпараттық білім негіздерін беру, логикалық ойлау-құрылымдық ойлау қабілеттерін 
дамыту, ақпараттық технологияны пайдалану дағдыларын қалыптастыру және оқушы әлеуметінің 

ақпараттық сауатты болып өсуі мен ғасыр ағымына бейімделе білуге тәрбиелеу, яғни ақпараттық 
қоғамға бейімдеу.  

 Ақпараттық технология – қазіргі компьютерлік техника негізінде ақпаратты жинау, сақтау, 
өндеу және тасымалдау істерін қамтамасыз ететін математикалық және кибернетикалық тәсілдер мен 
қазіргі техникалық құралдар жиыны. Коммуникация – ақпаратты тасымалдап жеткізу әдістері мен 
механизмдерін және оларды жазып жинақтап жеткізу құрылғыларын қамтитын жалпы ұғым. 
Ақпараттық-коммуникативтік технология жағдайындағы жалпы оқыту үрдісінің функциялары: оқыту, 
тәрбиелеу, дамыту, ақпараттық болжамдау және шығармашылық қабілеттерін дамытумен 
анықталады.  

Оқытудың ақпараттық-коммуникативтік және интерактивтік технологиялары бағыттары: 
а) электронды оқулықтар ;  
ә) телекоммуникациялық технологиялар;  
б)мультимедиалық және гипермәтіндік технологиялар;  
в) қашықтықтан оқыту (басқару)  
Ақпараттық-коммуникативтік технологияны оқу-тәрбие үрдісіне енгізуде мұғалім алдына жаңа 

бағыттағы мақсаттар қойылады:  
- Өз пәні бойынша оқу-әдістемелік электронды кешендер құру, әдістемелік пәндік Web –

сайттар ашу;  
  – Жалпы компьютерлік желілерді пайдалану; 
- Бағдарламалау ортасында инновациялық әдістерді пайдаланып, бағдарламалық сайттар, 

құралдар жасау. (мультимедиалық және гипермәтіндік технологиялар).  
- Қашықтықтан оқыту (Internet желісі) барысында өздігінен қосымша білім алуды қамтамасыз 

ету.  
Интерактивтік оқыту технологиясы – бұл коллективтік, өзін-өзі толықтыратын, барлық 

қатысушылардың өзара әрекетіне негізделген, оқу процесіне оқушының қатыспай қалуы мүмкін 
болмайтын оқыту процесін ұйымдастыру. Интерактивтік оқыту – бұл, ең алдымен оқушы мен 
мұғалімнің қарым қатынасы тікелей жүзеге асатын сұхбаттасып оқыту болып табылады. Сабақтағы 
интерактивтік әрекет өзара түсіністікке, өзара әрекетке, қатысушының әрқайсысына қажет есепті 
бірлесіп шешуге алып келетін  – ұйымдастыру және сұқбаттасып қарым-қатынас жасауды дамытуды 
ұсынады.  

Оқытудың ақпараттық-коммуникациялық және интерактивтік технологияларын пайдалану – 
педагогикалық іс-әрекеттердің мазмұны мен формасын толықтыру негізінде оқыту үрдісін жетілдірудің 
бірден бір жолы. Компьютерлік желілерді, интернет жүйесін, электрондық оқулықтарды, 
мультимедиалық технологияларды, қашықтан оқыту технологиясын пайдалану оқу орындарында 
ақпаратты-коммуникациялық технологиялар кеңістігін құруға жағдай жасайды.  

Соңғы жылдары заман ағымына сай күнделікті сабаққа компьютер, электрондық оқулық, 
интерактивті тақта қолдану жақсы нәтиже беруде. Білім беру жүйесі электрондық байланыс, ақпарат 
алмасу, интернет, электрондық пошта, телеконференция, оn-line сабақтар арқылы іске асырылуда. 
Бүгінгі күні инновациялық әдістер мен ақпараттық технологиялар қолдану арқылы оқушының ойлау 
қабілетін арттырып, ізденушілігін дамытып, қызығушылығын тудыру, белсенділігін арттыру ең негізгі 
мақсат болып айқындалады.  

Әсіресе қашықтан оқыту жүйесі жедел қарқынмен дамуда, бұған бірнеше факторлар, ең 
бастысы – білім беру мекемелерінің қуатты компьютер техникасымен қамтылуы, оқу пәндерінің 
барлық бағыттыры бойынша электрондық оқулықтар құрылуы және Интернеттің дамуы мысал бола 
алады. Бүгінгі таңда білім беруді ақпараттандыру формалары мен құралдары өте көп. Оқу процесінде 
ақпараттық және телекоммуникациялық құралдар мүмкіндігін комлексті түрде қолдануды жүзеге асыру 
көп функционалды электрондық оқу құралдарын құру және қолдану кезінде ғана мүмкін болады.  

Оқушылардың ақпараттық құзырлылығы мен ақпараттық мәдениетiн қалыптастыру қазiргi 
таңда үздiксiз педагогикалық бiлiм беру жүйесiндегi ең көкейтестi мәселелердiң бiрiне айналып отыр. 
Сабақта ақпараттық-коммуникациялық технологияларды пайдаланудың тиімділігі:  

- оқушының өз бетімен жұмысы;  
- аз уақытта көп білім алып, уақытты үнемдеу;  
- білім-білік дағдыларын тест тапсырмалары арқылы тексеру; 
- шығармашылық есептер шығару;  
- қашықтықтан білім алу мүмкіндігінің туындауы;  
- қажетті ақпаратты жедел түрде алу мүмкіндігі;  
- қарапайым көзбен көріп, қолмен ұстап сезіну немесе құлақ пен есту мүмкіндіктері болмайтын 

табиғаттың таңғажайып процестерімен әр түрлі тәжірибе нәтижелерін көріп, сезіну мүмкіндігі;  
Қазіргі білім беру ісінің басты шарттарының бірі болып оқушының өзіне керекті мәліметті өзі 

іздеп табуына үйретіп, олардың өз оқу траекторияларын өзінің таңдай білуі есептеледі. Менің 

ойымызша, ақпараттық-білім беру ортасын жобалаудағы басты мақсат оқушының өздігінен оқуға 
талаптандыру, яғни ізденімпаздыққа үйрету болып саналады.  

Ақпараттық технологияларды пайдаланудың артықшылықтары мынадай:  
1. Олар оқытудағы тақырып шеңберіндегі немесе белгілі бір уақыт аралығында айтылуға тиіс 

мәліметтер көлемін ұлғайтады.  
2. Білімге бір – бірінен үлкен ара қашықтықта орналасқан әр түрлі оқу орнында отырып қол 

жеткізуге болады:Жоғары сынып оқушыларын емтихандар мен ҰБТ даярлауға арналған жаттықтыру 
бағдарламаларын пайдалану 

3. Оқытудың жүйесінің көп денгейлі жетілдіруі олардың таралымдалуы мен оқу сапасын 
арттырады.  

4. Оқушы өз бетінше немесе өзге оқушылармен топтасып бірге жұмыс істеуге мүмкіндік алады. 
5. Оқушының танымдық іс-әрекеттері күшейіп, өзіндік жұмыстарды тез орындау мүмкіндіктері 

артады. Осылайша оқыту құралдарының бірі  – электрондық оқулық. Ол оқушыларды даралай 
оқытуда жаңа информацияларды жеткізуге, сондай-ақ игерілген білім мен біліктерді тесттік бақылауға 
арналған программалық құрал. Білім беру жүйесінде электронды оқулықтарды пайдаланып, үлкен 
табыстарға жетуге болады. Электронды оқулықтарды пайдалану барысында оқушы екі жақты білім 
алады: біріншісі -пәндік білім, екіншісі  – компьютерлік білім. 

Электронды оқулықтарды пайдалану оқушының өз бетінше шығармашылық жұмыс жасауына, 
теориялық білімін практикамен ұштастыруына мүмкіндік береді. Электронды оқулық арқылы оқушы 
көптеген қосымша материал ала алады, осы алған мәліметтерін компьютерден көргендіктен есінде 
жақсы сақтайды, өз бетінше жұмыс жасау қабілеті қалыптасады. Осылайша жас ұрпақты оқытуда 
инновацияны пайдаланудың – шығармашылық жетістіктің негізгі көзі.  

Мұғалім – сабақтағы негізгі әрекетті тұлға. Сондықтан компьютер мен мультимедиалық 
құралдарды оқытудың тек инструменті (құрал-сайманы) ретінде қарастыру керек. Бұл инструменттің 
көмегі өте мәнді. 

АКТ-ны қолдану сабақтарында, басқа сабақтардағы сияқты, мұғалімге келесі мәселелерді 
шешуге тура келеді: 

- дидактикалық (сабақтың оқу материалын дайындау, компьютерлік бағдарламаны талдау); 
- әдістемелік (тақырыпты беруде АКТ-ны қолдану әдістерін анықтау, сабақтың нәтижесін 

талдау, келесі оқу мақсатын қою); 
- ұйымдастырушылық (оқушының шамадан тыс жүктелуін және уақытты тиімсіз өткізуді 

болдырмайтындай етіп жұмысты ұйымдастыру); 
- оқыту (қарастырылған тақырып бойынша оқушылардың білімдерін және ұсынылған 

бағдарлама бойынша біліктері мен дағдыларын нығайту және бекіту). 
АКТ-ны математика сабақтарында қолдану көрнекіліктің және жұмыстың тез орындалуы 

(жазбаша жұмыстың болмауы) арқасында материалды игеруге уақыт үнемдеуге мүмкіндік береді. 
Интерактивті режимде оқушылардың білімдерін тексеру оқытудың тиімділігін арттырып, тұлғаның 
барлық потенциалын, танымдық, моральды  – адамгершілік, шығармашылық, коммуникативтілік және 
эстетикалық мүмкіндіктерін іске асыруға көмектеседі, оқушылардың зияткерлігін, ақпараттық 
мәдениетін дамытуға әсер етеді 

Оқу үрдісінде электрондық оқыту бағдарламаларын дәстүрлі оқыту әдістерді педагогикалық 
инновациялармен ұштастыру арқылы жүйелі түрде қолдану дайындық деңгейлері әртүрлі балаларды 
оқытудың тиімділігін біршама көтереді. 

Мұғалім графиктерді, суреттерді, алгоритмдерді көрсету үшін интерактивті тақтаны немесе 
мультимедиялық презентацияны қолдана отырып, материалды түсіндіреді. Мұндай презентацияларға, 
әсіресе, геометрия сабақтарында стереометриялық есептерді шешуде ешнәрсе тең келмейді, кез 
келген геометриялық фигураны интерактивті тақта көмегімен бұруға, қосымша салу жұмыстарын 
жүргізуге, оны толық көлемді түрде көрсетуге, жазықтықта чертеж салуға, салу есебінің шешуін 
көрсетуге болады. Алгебрада «Функциялардың графиктері» тақырыптарын түсіндіргенде көрнекі 
түрде графиктердің абсцисса осі бойымен немесе ордината осі бойымен жылжуын көрсетуге болады.  

Сабақтың тиімділігі көпшілік жағдайда оқытудың техникалық құралдарын қолданудағы 
қауіпсіздікке және оптималды пайдалану тәртібіне тәуелді. Сондықтан техникалық құралдарды 
қолданудың ұзақтық мерзімін ескеріп отыру керек. 

Ақпараттық технологиялар мен инновациялық педагогикалық әдістерді біріктіру білім беру 
сапасы мен тиімділігін арттырады, білім саласындағы мемлекеттік саясаттың негізгі қағидаларының 
бірі болып саналатын білім беру жүйесінің білім алушылардың деңгейі мен даму ерекшеліктеріне 
сәйкестігін күшейтуге мүмкіндік береді. 

Ақпараттық коммуникациялық технологияны қолдану 
Модульдік технологиямен сабақ өткізгенде бұл жүйені сүйемелдеу үшін:  

1. «Презентациялар» технологиясын пайдалану ыңғайлы. Бұл біріншіден оқушыларға жаңа 
материалдарды көрнекті түрде көрсету құралы болса, екінші жағынан мұғалімдерге матриалды 
дайындауды және оны қолдану процесін жеңілдетеді. Сабақтың қызықты өтуін қамтамасыз етеді, 
уақытты қысқартады.  

2. Үлгерімді тексеру мен оқушының білімін жетілдіру. Осы мақсатта пайдалану біріншіден 
мұғалімнің жұмыс өнімділігін арттырып, оқу нәтижелерін тексеруге көбірек уақыт бөлуге көмектеседі, 
екіншіден қадағалай отырып, балалардың қатесін коррекция жасау үшін басқа қағазға жазылған 
қосымша тапсырма бере алады.  

3. Компьютерді жаңа сабақ өту кезінде де тиімді қолануға болады. Оқушылардың 
математикаға деген қызығушылығын арттырып белсенді жұмыс істеуін, тез ойлануқабілетін арттыруға 
дидактикалық ойындар орны ерекше. Ойын сабақтарында берілетін тапсырмалар біртіндеп қиындап 
оқушылардың танымдық қызметін белсендіруге назар аударылады. Қорытынды. Әртүрлі озық 
технологияларды оқу мазмұны мен оқушыларды жас және психологиялық ерекшеліктеріне сәйкес 
таңдап, тәжірибеде сынаудың маңызы зор. Қазіргі білім беру саласындағы оқытудың озық 
технологияларын меңгермейінше, сауатты, жан-жақты маман болу, математиканы қызығырақ, 
түсініктірек оқыту мүмкін емес.  

Жаңа технологияны меңгеру мұғалімнің интеллектуалдық, кәсіптік, адамгершілік, рухани, 
азаматтық және басқа да кӛптеген адами келбетінің қалыптасуына игі әсерін тигізеді, өзін-өзі 
дамытып, оқу үрдісін тиімді ұйымдастыруға кӛмектеседі. Жаңашыл педагогтар оқушының жеке 
тұлғалық абыройын барынша құрметтеуге, оның шығармашылық қабілеттері мен бейімділіктерін, 
өздігімен ойлау қабілетін дамытуға, жағымды эмоционалдық педагогикалық үрдісті қалыптастырады. 
Жоғарыда аталған технологиялар арқылы педагогтердің мол тәжірибесімен білім берудің ерекше 
тұжырымдамалары қалыптасқан. Міне осындай әдіс-тәсілдерді – оқыту технологияларын пайдалану 
оқушының білімге деген құштарлығын арттыруға ықпал ететінін аңғару қиын емес 

